
Contigo Navarra-Zurekin Nafarroa talde parlamentarioko Carlos Guzmán Pérez jaunak, Legebiltzarreko Erregelamenduan ezarritakoaren babesean, honako galdera hau egin du, Nafarroako Gobernuko Memoria eta Bizikidetzako, Kanpo Ekintzako eta Euskarako kontseilariak idatziz erantzun dezan.
Nafarroako Gobernuko Memoria Historikoaren Batzorde teknikoaren Nafarroako sinbologia frankistaren erroldan jasota ageri denez, Corellan bada Nafarroako armarriaren erreprodukzio bat, San Fernandoren gurutze erramuduna duena.
Erreprodukzio hori gune publiko batean dago, Santa Bárbara, 40 kaleko eraikin bateko fatxadaren frontisean hain zuzen ere. 
Azken urteotan laguntza publikoak jaso dituen enpresa baten jabetzakoa da eraikina. Nafarroako Gobernuak, Nekazaritza eta Abeltzaintza Zuzendaritza Nagusiaren bitartez, laguntza eman zion 2020aren amaiera aldean, destilazio-enpresek COVID-19ak eragindako krisiari aurre egiteko diru-laguntza salbuespenezko gisa.
Higiezinaren jabe den enpresa halaber haren mantentze-lanez arduratzen dena bai baita, ez du ematen egokia denik diru-laguntza edota laguntza publikoak jaso ditzan, gune publiko batean sinbologia frankista egotearen erantzule nagusia izanda.
Horregatik guztiagatik, Nafarroako Gobernuko Memoria eta Bizikidetzako, Kanpo Ekintzako eta Euskarako kontseilariari galdetu nahi diogu ea posible den horri nahiz beste edozein enpresa pribaturi laguntzak edo dirulaguntzak emateko baldintza gisa jartzea diktaduraren sinbologiaren eta memoria historikoaren arloko legedi indarduna zorrotz bete dezan.

